
Ақтөбе өңірінде соңғы жылда-
ры мал азығына субсидия беру  
тоқтатылған еді. Аудандағы ша-
руашылық басшылары мал өнім-
дері бағасының төмендігінен 
қаржылай қолдаудың қажеттігін 
айтып, мәселе көтерді.
 «Ата кәсіппен айналысып оты-
рған  шаруа қожалықтарының 
проблемасынан хабардармын.  
Субсидия беріледі. Көмек бо-
лады. Облыстық мәслихат де-
путаттарына ұсыныс енгіземіз. 
Алдымен белгіленген мөлшерді 
анықтап алуымыз қажет. Ережеге 
қарай, қаржыны бәріне жететін-
дей етіп бөлеміз», – деді облыс 
басшысы.
Шаруалар мал етін сату, теріні 
тапсыру, ауыл шаруашылығы 
мақсатындағы жерді кеңейту си-
яқты базыналарын жеткізді. Ау-
дан басшылығы мен салалық 
мемлекеттік органдарға мәселе-
лерді заң аясында шешуді мін-
деттеді.
«Тәжібай-Агро» серіктестігі 2017 
жылы құрылған. Саралжын 
ауылдық округінің Қоңырат елді 
мекенінде орналасқан қожалық 
асыл тұқымды мүйізді ірі қара 
өсірумен айналысады. «Қара-
пайым заттар экономикасы» 
және «Агробизнес» мемлекеттік 
бағдарламалары аясында ангус 
тұқымды сиырлар сатып алған.
Мал басын көбейтуден бөлек, 
шаруа қожалығына тиесілі 150 
гектар суармалы жер бар. Алқап-
та жоңышқа өсіріледі.
Жалпы, әуелден ата кәсіптен қол 
үзбеген Ойыл ауданы мал ша-
руашылығымен ерекшеленеді.  
Биыл мұнда мал басының өсімі 
байқалып отыр. Көрсеткіш 27,4%-
ды құрайды. Мал азығының дай-
ындалған көлемі 215,1 мың тон-
на. Егіс шаруашылығында да өсім 
бар, былтырғы жылмен салысты-
рғанда 77%-ға жетті.
Одан әрі облыс әкімінің сапары 
Ойыл ауданының жол құрылы-
сындағы проблемалық нысан-
дардың жұмысымен танысумен 
жалғасты.
Бүгінде Ойыл ауданындағы «Ой-
ыл-Қараой» аудандық маңызы 

бар автомобиль жолы (3 жоба),  
Сарбие ауылына кіреберіс жо-
лының құрылысы аяқталмай тұр. 
Оған – мердігерлердің жұмысты 
дұрыс ұйымдастыра алмауы се-
беп.
60 шақырымдық жолды салуға 
«Тайбурыл и ШАН» ЖШС 2022 
жылы кіріскен. Бюджеттен бөлін-
ген 2 млрд 494 млн. теңгеден 
астам қаржының компания жар-
тысын игеріп үлгереді. Дегенмен, 
қаржылай қиындықтарға байла-
нысты деп жұмыстарды биылғы 
жылдың 31 шілдесінде тоқтата-
ды. Тапсырыс берушінің талап 
арызын сот қанағаттандырса, 
мердігер жолға жыл соңына дей-
ін қиыршық тас төсеуге, ал келесі 
жылы асфальттауға міндетті.
Аймақ басшысы аудан орталығы 
мен ауыл арасын жалғайтын қара 
жолдың жағдайы жеке бақыла-
уында болатынын сөз етті.
 «Жол азабын жүрген білер» - дей-
ді. Аудан үшін маңызы бар жол 
жоспар бойынша қазіргі уақытта 
халық игілігіне берілуі керек еді. 
Алайда жағдайы көңіл көншітпей-
ді. Бір ғана компанияның кемшілік 
жіберуі бүкіл жұртқа кесірін тигізіп 
отыр. Өз міндетіне салғырт қа-
раған мердігерлер заң аясында 
жауап беруі тиіс. Алдағы уақытта 
олардың жұмыстарды атқаруы 
үлкен мәселе болары сөзсіз. Бұл 
жолдың жағдайын жеке бақыла-
уыма аламын. Мердігер мойнына 
барлық жұмысты бітіремін деген 
уәде алып отыр», – деді облыс 
әкімі. 
А.Шахаров ауданның жол сала-
сындағы тағы бір проблемалық 
нысан – Көптоғай ауылына кіре-
беріс жолының жоспарын қара-
ды.
«РСУ-1» серіктестігі 21 шақырым-
ды уақытылы салғанымен, сапаға 
мән бермеген. Техникалық қа-
дағалау мамандары асфальттағы 
ақауларды анықтапты. Мердігер 
мен тапсырыс беруші арасында 
ұзаққа созылған келісімдердің 
нәтижесінде,  компания сын-е-
скертпе көрсетілген учаскелерді 
қалпына келтіруді бастаған. 
Қазіргі уақытта 6000 тоннадан 

астам қиыршық тас тасылып, 6 
шақырымға төселді. Құрылысшы-
лар қазан айының соңына дейін 
жұмыстарды бітіреді.
Өңір басшысы Асхат Шахаров 
Ойылдағы проблемалық ны-
сандар - аудандағы өрт сөндіру 
бөлімі мен ветеринария станса-
сының ғимараттарын көрді. Қос 
мекеменің қазіргі қолданыстағы 
ғимараттарының тозығы жеткен, 
заман талабына сай келмейді. 
Аудандық №14 өрт сөндіру 
бөлімінің ғимараты 93 жыл бұрын 
бой көтерген. Нысан әбден ескір-
ген, қабырғалары жарылып тұр. 
Бүгінде мұнда 22 адам жұмыс 
істейді.
Аудандағы ветеринариялық 
стансаның да ғимараты тозған. 
Нысанның салынғанына келер 
жылы бір ғасыр толады. Апаттық 
жағдайдағы мекемеде 15 адам 
халыққа қызмет көрсетеді.
Облыс әкімі маңызды екі салаға 
жаңа ғимарат салу кезек күттір-
мейтін мәселе екенін тілге тиек 
етті. Аудан басшылығына ұсыныс 
әзірлеуді тапсырды.
Сондай-ақ, аймақ басшысы аудан 
орталығында демеушілік қаража-
ты есебінен салынған балалар 
музыка мектебінің тыныс-тір-
шілігімен танысты. 2020 жылы 
ашылған өнер ордасында бүгін-
де 545 бала бар, олар домбыра, 
фортепиано, вокал, хор, дәстүрлі 
өнер және т.б. үйірмелерге бара-
ды.
Сапары барысында облыс бас-
шысы ойылдықтарды жеке 
сұрақтары бойынша қабылда-
ды. Қабылдауға жазылған ауыл 
тұрғындары әртүрлі мәселелерді 
көтерді. 
Бірі денсаулығына қатысты көмек 
беру, енді бірі материалдық қол-
дау көрсету туралы сұраса, об-
лыс басшысының қабылдауына 
жазылған Қайыңды ауылдық 
округінің тұрғыны Дархан Өтеге-
нов Ақжар ауылын газдандыру 
мәселесін көтерді. 
Асхат Берлешұлы Ойыл ауданы-
на жұмыс сапарының соңында 
Ақтөбе облысында алғаш рет ұй-
ымдастырылған республикалық 

«Taры Fest» этнофестивалына 
қатысты. 
Этнофестиваль Ұлы Жібек жо-
лындағы ең ірі – 10 сауда жәр-
меңкесінің біріне айналған Көк-
жар жәрмеңкесі, сондай-ақ, 
биылғы Біріккен Ұлттар Ұйымы 
Бас Ассамблеясының 75-сесси-
ясында жарияланған «Халықа-
ралық тары жылы» аясында ұй-
ымдастырылды.
Шараның салтанатты ашылуына 
қатысқан Ақтөбе облысының әкімі 
Асхат Шахаров құттықтау сөзінде 
этнофестивальдің киелі мекен 
Ойылда өтуінің маңыздылығын 
атап өтті.
 «Тары Fest» шарасының Ойыл 
жерінде өтуі үлкен мәнге ие. 
Ойыл – ақ тарының мекені, бере-
келі аймақ. Әйгілі Шығанақ Бер-
сиевтей тары өсіруші туған жер. 
Тары өсіруден әлемдік рекорд ор-
наған өлке. Шығанақ атамыздың 
есімі айтылған жерде, еңбекқор-
лық пен  адалдық деген қасиет-
тер де бірге аталады. Қазақта 
«Кеспе көже күн батқанша, бидай 
көже ел жатқанша, тары көже таң 
атқанша» деген сөз бар. 
Тарының құнарлығығы мен құн-
дылығын әлем зерттеушілері 
зерттеп, емдік қасиетін де 
анықтап отыр. 
Ақтөбе жерінде алғаш рет өтіп 
жатқан фестиваль мақсаты – әр 
отбасының берекесіне айналған 
тарының тағамдық мәртебесін 
көтеру, тары өнімінің маңызын 
жеткізу. 
«Дала академигі» Шығанақ Бер-
сиевтей диқанның еңбегі мен 
жанкешті қызметін дәріптеу. «Көк-
жар» жәрмеңкесі аясында өтетін 
қолөнер шеберлерінің көрмесі 
мен ұлттық дәстүрді дәріптей-
тін қойылымдар арқылы елімізді 
бірлікке шақыру. «Көкжар» жәр-
меңкесінің мәдениетін жаңғырту. 
Бүгінгі той – тарының ғана емес, 
ұлттық құндылықтарды қазына-
сындай, баба мұрасындай қадір-
лей білетін әрбір азаматтың тойы. 
Ұрпақтар сабақтастығы жалғаса 
берсін. Дастарханымыз мерекеге 
жайылсын, еңбектеріңіз берекелі 
болсын», – деді өңір басшысы.

Екпеталдықтардың қуанышын 
бөлісе барған аудан басшысы 
Асқар Қазыбаев тұрғындармен 
кездесіп, туризмді дамытуға сұра-
нып тұрған ауылдың мемлекет 
тарапынан биылғы көрген игілі-
гіне тоқталды. Көктем мен күзде 
халықты әбігерге салатын кө-
терме жолдың жөнделгенін және 
оған алдағы уақытта асфальт 
жамылғысы төселетінін айтып, 
тұрғындарды тағы қуантып кетті. 
Өйткені, екпеталдықтар үшін бар-
лық жақпен байланыстың өзегі 
Ойыл - Қаратал жолы асфальтта-
нып жатыр. 
Ауыл ақсақалы Балтабай Буда-
нов болса, «Біз аңсаған комму-
низм деген осы екен ғой» деп 
қуанышын жасырған жоқ. Себебі, 
ауылда әр үйге ауыз су кіріп тұр. 
Газ келді. Электр қуаты үздіксіз 
беріледі. 
Әрине, ауылға көгілдір отынның 
келуі әсіресе, аналарды көп мех-
наттан құтқарды. Солардың бірі - 
Салтанат Рзина өздері дайындай-
тын ағаш пен қидан өзге көмірдің 
де жыл сайын қымбаттауы отба-

сының бюджетіне салмақ екенін 
жасырған жоқ. Жолдасы Ербол 
екеуі ауылда алғашқылардың бірі 
болып үйіне газ кіргізіп алды. «Кө-
гілдір отынның келуі өте тиімді. 
Газ келгені өте қуанышты енді. 
Көп шаруамызды жеңілдетеді» 
- деген Салтанат ауыл аналары-
ның алғысын жеткізді. 
Екпетал – Ойыл ауданы бойынша 
көгілдір отын желісіне қосыла-
тын 4-ші елді-мекен. 5 әлеуметтік 
нысан бар. Ауылға газ құбырын 
тартқан мердігер «Ремстрой» 
ЖШС-і биылғы мамырдың 18-
інде басталған жұмысты мерзімі-
нен бұрын аяқтады. 
Екпетал елді-мекені үшін мемле-
кет қазынасынан 67 млн. теңге 
қаржы бөлінген еді. 
Р. S Сондай-ақ, сол күні Екпетал-Р. S Сондай-ақ, сол күні Екпетал-
дың іргесіндегі 19 үйі бар Жаңа-дың іргесіндегі 19 үйі бар Жаңа-
баз қыстағының тұрғындары да баз қыстағының тұрғындары да 
қуанышқа кенелді. Яғни, Жаңа-қуанышқа кенелді. Яғни, Жаңа-
баздағы 100-ге тарта тұрғын да баздағы 100-ге тарта тұрғын да 
көгілдір отынның игілігін көре көгілдір отынның игілігін көре 
бастады.бастады.

Серікбай ҚОЙБАҒАРОВ,Серікбай ҚОЙБАҒАРОВ,
Ойыл селосы.Ойыл селосы.

Салтанатты шараға білім сала-
сында ұзақ жылдар еңбек етіп, 
зейнеткерлікке шыққан ардагер 
ұстаздар арнайы шақырылып, 
мерекелік кештің төрінен орын 
алды. Одан кейін мерекелік 
шараға жиылған ұстаздарға 
сый-құрмет көрсетіліп, гүл шоқта-
ры таратылды. Аудан әкімі Асқар 
Қазыбаев барша ұлағатты ұстаз-
дарға мерекелік тілегін білдіре 
отырып, білім саласының да-
муына сүбелі үлестерін қосып, 
нәтижелі жұмыс жасап жатқан 
педогогтартарға марапаттар 
тапсырды. Қазақстан Республи-
касының Білім қызметкерлерінің 
кәсіптік одағының төсбелгісімен 
Ж.Жүсібалиев атындағы қазақ 
орта мектебінің директоры Мар-
жан Жонысова наградталса, ҚР 
оқу- ағарту министрінің Алғыс 
хатымен Мархабат Иманова, ҚР 
оқу- ағарту министрлігінің Құрмет 
грамотасымен Бибігүл Қарағұло-
ва, ҚР оқу-ағарту министрлігінің 
«Орта білім беру ісінің үздігі» Құр-
мет дипломымен Дидар Есенға-
зина марапатталды. Сондай-ақ, 
облыстық білім басқармасының 
«Құрмет грамотасымен» Саға 
мектеп балабақшасының орыс 
тілі мен әдебиеті пәні мұғалімі 
Анаргүл Әмірова марапатталды. 
Өскелең ұрпаққа сапалы білім, 
саналы тәрбие беру ісіндегі 
шығармашыл еңбегі үшін бірқа-

тар ұстаздарға өзінің Құрмет 
грамотасымен шипажайға жол-
дама табыстады. Ұстаздарға 
құрмет көрсетілген кеште мере-
келік марапат одан әрі жалғасты. 
«AMANAT» партиясының аудан-
дық филиалының төрағасының 
бірінші орынбасары Еркін Жиена-
лин, аудандық полиция бөлімінің 
бастығы Ардақ Қангелдинде 
бірқатар педагогтерге Алғыс хат-
тарын табыс етті. 
Келесі кезекте аудандық білім 
бөлімінің басшысы Серік Меру-
енов ауданның ұстаздық қыз-
метте жоғары жетістіктерге қол 
жеткізген бірқатар ұстаздарға 
аудандық білім бөлімінің Құрмет 
грамотасын табыстаса, аудандық 
білім және ғылым қызметкерлері 
кәсіподағының  төрайымы Гүл-
мира Ізбағамбетова да барша 
ұстаздарға ыстық тілегін білдіріп, 
Қазақстандық салалық білім және 
ғылым қызметкерлері кәсіптік 
одағының облыстық ұйымының 
Құрмет грамотасымен және ау-
дандық білім қызметкерлерінің 
кәсіподақ ұйымының алғыс хаты 
мен шипажайға жолдама табы-
стады. «Ұстаздар мәртебесін кө-
теру керек», - деп Президентіміз 
Қасым-Жомарт Тоқаев айтқан-
дай ұстаздар күні шексіз алғыс, 
ән мен жырға өріліп, бимен көм-
керілді.

Г.АБАЙҚЫЗЫГ.АБАЙҚЫЗЫ

ОЙЫЛДЫҢ ӨЗЕКТІ МӘСЕЛЕЛЕРІ 
ОБЛЫС БАСШЫСЫНЫҢ НАЗАРЫНДА

ӨТКЕН СЕНБІ КҮНІ АҚТӨБЕ ОБЛЫСЫНЫҢ ӘКІМІ АСХАТ ШАХАРОВ ЖҰМЫС САПАРЫМЕН ОЙЫЛ АУДАНЫНА КЕЛДІ. ӨТКЕН СЕНБІ КҮНІ АҚТӨБЕ ОБЛЫСЫНЫҢ ӘКІМІ АСХАТ ШАХАРОВ ЖҰМЫС САПАРЫМЕН ОЙЫЛ АУДАНЫНА КЕЛДІ. 
САПАР БАРЫСЫНДА АЛДЫМЕН «ТӘЖІБАЙ-АГРО» ЖШС-НІҢ БАЗАСЫНДА ҰЙЫМДАСТЫРЫЛҒАН АУДАНДАҒЫ АСЫЛ САПАР БАРЫСЫНДА АЛДЫМЕН «ТӘЖІБАЙ-АГРО» ЖШС-НІҢ БАЗАСЫНДА ҰЙЫМДАСТЫРЫЛҒАН АУДАНДАҒЫ АСЫЛ 
ТҰҚЫМДЫ МАЛДАРДЫҢ КӨРМЕСІНЕ ҚАТЫСЫП, ШАРУАШЫЛЫҚ БАСШЫЛАРЫМЕН ТІЛДЕСТІ.ТҰҚЫМДЫ МАЛДАРДЫҢ КӨРМЕСІНЕ ҚАТЫСЫП, ШАРУАШЫЛЫҚ БАСШЫЛАРЫМЕН ТІЛДЕСТІ.

ЕКПЕТАЛДЫҚТАРДЫҢ

ҚУАНЫШЫ ЕСЕЛЕНДІ
ӨТКЕН ЖҰМА КҮНІ ОЙЫЛ АУДАНЫНЫҢ ЕКПЕТАЛ АУЫЛЫ-ӨТКЕН ЖҰМА КҮНІ ОЙЫЛ АУДАНЫНЫҢ ЕКПЕТАЛ АУЫЛЫ-
НА КӨГІЛДІР ОТЫН ҚҰБЫРЫ ҚОСЫЛДЫ. 40-ТЫҢ ҮСТІНДЕ НА КӨГІЛДІР ОТЫН ҚҰБЫРЫ ҚОСЫЛДЫ. 40-ТЫҢ ҮСТІНДЕ 
ТҮТІНІ БАР ШАҒЫН АУЫЛДА 400-ГЕ ЖУЫҚ АДАМ ТҰРАДЫ. ТҮТІНІ БАР ШАҒЫН АУЫЛДА 400-ГЕ ЖУЫҚ АДАМ ТҰРАДЫ. 
ӘУЕЛДЕН ІРГЕСІ СӨГІЛМЕГЕН, БІРЛІГІ БЕКЕМ, ТІРЛІГІ ӘУЕЛДЕН ІРГЕСІ СӨГІЛМЕГЕН, БІРЛІГІ БЕКЕМ, ТІРЛІГІ 
ТҰТАС, ТҮТІНІ ТҮЗУ АУЫЛДЫҢ АУДАНДА ҮЛГІЛІ ІСТЕРІ КӨП. ТҰТАС, ТҮТІНІ ТҮЗУ АУЫЛДЫҢ АУДАНДА ҮЛГІЛІ ІСТЕРІ КӨП. 
«ҚЫСТЫҢ ҚАМЫН ЖАЗДА ОЙЛАП» ОТЫРАТЫН КӨП ОТ-«ҚЫСТЫҢ ҚАМЫН ЖАЗДА ОЙЛАП» ОТЫРАТЫН КӨП ОТ-
БАСЫНЫҢ КІРІСІ НЕГІЗІНЕН ОРМАН ШАРУАШЫЛЫҒЫМЕН БАСЫНЫҢ КІРІСІ НЕГІЗІНЕН ОРМАН ШАРУАШЫЛЫҒЫМЕН 
ТІКЕЛЕЙ БАЙЛАНЫСТЫ. ТІКЕЛЕЙ БАЙЛАНЫСТЫ. 

«ҰЛЫЛЫҚТЫҢ БАСЫНДА ҰСТАЗ ТҰРАР»
ҚАЗАН АЙЫНЫҢ АЛҒАШҚЫ ЖЕКСЕНБІСІНДЕ ТОЙЛАНАТЫН ҰСТАЗ-ҚАЗАН АЙЫНЫҢ АЛҒАШҚЫ ЖЕКСЕНБІСІНДЕ ТОЙЛАНАТЫН ҰСТАЗ-
ДАРДЫҢ КӘСІБИ МЕРЕКЕСІ БИЫЛ АЛҒАШ РЕТ 5 ҚАЗАНДА МЕРЕКЕ-ДАРДЫҢ КӘСІБИ МЕРЕКЕСІ БИЫЛ АЛҒАШ РЕТ 5 ҚАЗАНДА МЕРЕКЕ-
ЛЕНДІ. ТИІСТІ ҚАУЛЫНЫ ҚР ҮКІМЕТІ БИЫЛ 10 НАУРЫЗДА ҚАБЫЛ-ЛЕНДІ. ТИІСТІ ҚАУЛЫНЫ ҚР ҮКІМЕТІ БИЫЛ 10 НАУРЫЗДА ҚАБЫЛ-
ДАҒАН БОЛАТЫН. АУДАНДЫҚ МӘДЕНИЕТ ҮЙІНДЕ ҰРПАҚТЫҢ ҰЛЫ ДАҒАН БОЛАТЫН. АУДАНДЫҚ МӘДЕНИЕТ ҮЙІНДЕ ҰРПАҚТЫҢ ҰЛЫ 
МҰРАТЫ ЖОЛЫНДА ТАЛМАЙ ЕҢБЕК ЕТІП ЖҮРГЕН ҰСТАЗДАРДЫҢ МҰРАТЫ ЖОЛЫНДА ТАЛМАЙ ЕҢБЕК ЕТІП ЖҮРГЕН ҰСТАЗДАРДЫҢ 
БАСЫН ҚОСҚАН МЕРЕКЕЛІК ШАРА ӨТТІ.БАСЫН ҚОСҚАН МЕРЕКЕЛІК ШАРА ӨТТІ.



ОЙЫЛДЫҢ КЕЛБЕТІ БӘРІМІЗГЕ ОРТАҚ!ОЙЫЛДЫҢ КЕЛБЕТІ БӘРІМІЗГЕ ОРТАҚ!

10 қазан 2023 жыл

Туберкулез дегеніміз не?Туберкулез дегеніміз не?
Туберкулез - бұл өкпе және лим-
фа түйіндерде ерекше қабыну 
өзгерістерінің пайда болуымен 
сипатталатын жұқпалы ауру. Ту-
беркулез - бұл тек өкпе ауруы 
ғана емес, сонымен қатар адам-
ның барлық ағзаларының - сүй-
ектердің, бүйректердің, мидың 
және ми қабықтарының, терінің, 
көздің және басқа ағзалардың да 
зақымдануы. Алайда өкпе тубер-
кулезі жиі кездеседі. 
Жұқтырудың негізгі көзі - тубер-
кулездің ашық түрімен ауыратын, 
яғни сыртқы ортаға микобактери-
яны бөлетін адам. 

Туберкулез қалай тарайды?Туберкулез қалай тарайды?
Туберкулез адамнан адамға ау-
амен таралады. Жөтелгенде, 
түшкіргенде немесе қырғанда 
өкпе туберкулезі бар адамдар 
ауаға туберкулез бактерияларын 
жаяды. Жұқтыру үшін адамға 
осындай бактериялардың аз ғана 
мөлшерін дем алуы жеткілікті. Ту-
беркулез қоздырғышының сыртқы 
ортада ұзақ уақыт сақталу қабілеті 
бар, мысалы, микобактериялар 
тозаңданған, көгерген үй-жайлар-
да адам үшін қауіпті болып қала 
отырып, жылдар бойы өмір сүру-
ге қабілетті. Науқас адам жөтел-
генде қақырықпен бірге, түшкіру, 
сөйлеген кезде қоршаған ортаға 
2-6 м радиуста ауада таралатын 
миллиондаған микобактериялар-
ды бөледі, олар еденге, заттарға 
шаңмен бірге тұнады және көпте-
ген жылдар бойы өміршең болып 
қалуы мүмкін. 
Туберкулез ауруына тек адамдар 

ғана емес, сонымен қатар малдар 
да шалдығады: сиыр, ешкі, бұғы, 
түйелер. Ауру жануардың сүті, 
немесе еті адам үшін жұқтыру көзі 
болуы мүмкін. 
Науқас өмір сүретін жерде сани-
тариялық жағдайлар мен сақтық 
шараларын сақтау өте маңызды. 
Егер өкпе туберкулезімен ауы-
ратын науқас барлық гигиеналық 
талаптарды сақтаса, онда ол 
айналадағыларға қауіпсіз. Өкпе 
туберкулезі тұқым қуаламайды. 
Туберкулез ауруымен ауыратын 
ата-аналардың балалары сау 
болып туады. Алайда, барлық 
сақтық шараларын сақтамаған 
жағдайда бала туберкулезді 
жұқтырып, ауырып қалуы мүмкін. 
Туберкулез микобактериялары 
адам ағзасына түскен кезде ауру 
жұқтырылады, бірақ туберкулез 
ауруының дамуы әр жағдайда 
болмайды. Өкпе туберкулезінің 
ауруы иммунитет төмендеген, 
жеткіліксіз тамақтану, қанағатта-
нарлықсыз санитариялық-гиги-
еналық жағдайларда орын ала-
ды. Негізінен иммунитеті нашар 
жас балалар, жыныстық жетілу 
кезеңіндегі жасөспірімдер және 
иммунитеті төмен қарт адамдар 
ауырады. 
Туберкулез ауруына ықпал ететін Туберкулез ауруына ықпал ететін 

факторларфакторлар
1. Толыққанды тамақтанудың 
болмауы. 
2. Туберкулезбен ауыратындар-
мен тығыз, ұзақ қарым-қатынас 
жасау (кішкентай балаларға 
қысқа мерзімді қарым-қатына-
стың өзі жеткілікті). 

3. Маскүнемдік. 
4. Темекі шегу. 
5. Нашақорлық. 
6. Ілеспе аурулардың болуы (ди-
абет, асқазан жарасы, өкпенің со-
зылмалы аурулары). 
Туберкулез белгілері?
1. Ұзақтығы екі аптадан асатын 
жөтел 
2. Шаршау және әлсіздік 
3. Дене салмағының төмендеуі 
4. Температураның ұзақ көтерілуі 
5. Түнде тершеңдік 
6. Кеуде қуысындағы ауырсыну 
7. Қан түкіру 

Туберкулезді қалай анықтауға Туберкулезді қалай анықтауға 
болады?болады?

1. Тері туберкулин сынамасы 
(Манту) адамның жұқтырғанын 
көрсетеді. 
2. Рентгенологиялық тексе-
ру (флюорография) өкпенің 
зақымданғанын көрсетеді. 
3. Қақырықты зерттеу жөтел 
кезінде бөлінетін микробтардың 
бар-жоғын анықтайды. 

Туберкулездің алдын-алу Туберкулездің алдын-алу 
шараларышаралары

1. Салауатты өмір салты.   Бұл 
мақсатқа жету үшін ең жақсы 
жолы - күн тәртібін құру және ағ-
заны шынықтыру. 
2. Таза ауада серуендеу, күн және 
су процедуралары, дене шы-
нықтырумен айналысу, демалыс 
пен еңбек жүктемесінің дұрыс үй-
лесімі, толыққанды, дәрумендер-
ге бай тамақтану, жеткілікті және 
уақтылы ұйқы, яғни дұрыс гиги-
еналық тәртіп адам ағзасының 

нығаюына ықпал етеді және оны 
туберкулез ауруынан қорғайды. 
3. Жыл мезгіліне қарамастан, 
таза ауада мүмкіндігінше көбірек 
болу қажет, өйткені таза ауа ағ-
заға жақсы әсер етеді және шы-
нығудың тамаша жолы болып та-
былады.   
4. Жеке гигиена ережелерін 
сақтау: жуу құралдарын және 
ағынды суды пайдалана отырып, 
қолды, ыдыстарды жуу, тұрғын 
үй-жайларды ылғалды жинау 
және желдету, ет пен сүтті мін-
детті термалық өңдеу, жеке гиги-
еналық құралдар мен ыдыстарды 
пайдалану, су процедуралары — 
сүртіну, құю, душ. 
5. Жөтел этикетін сақтау 
6. Гигиеналық тәртіптің маңызды 
бөлімі дұрыс тамақтану болып 
табылады. Адам тәбетінің жоға-
рылауына ықпал ететін және 
ағзамен жақсы сіңіретін түрлі 
тағамдарды жеу керек. Тағам 
құрамына ақуыздар, майлар мен 
көмірсулардан басқа, міндетті 
түрде витаминдер мен минерал-
ды тұздар кіруі тиіс. Ақуыздар ет, 
сүт, сүзбе, жұмыртқада болады; 
көмірсулар - қант, нан, картоп, 
жармада. Витаминдер мен ми-
нералды тұздар негізінен жаңа 
піскен көкөністер мен жемістерде 
болады. 
7. Туған кезде БЦЖ-мен міндетті 
түрде вакцинациялау және 6-7 
жаста қайта вакцинациялау. 
8. Туберкулезді дер кезінде диа-
гностикалау. 

2023 ЖЫЛДЫҢ VI ТОҚСАНЫНА Ш. БЕРСИЕВ АТЫНДАҒЫ АУЫЛДЫҚ 
ОКРУГ ӘКІМІНІҢ АЗАМАТТАРДЫ ҚАБЫЛДАУ КЕСТЕСІ

Мемлекеттік органның атауыМемлекеттік органның атауы Азаматтарды қабылдауды жүргізетін Азаматтарды қабылдауды жүргізетін 
адамның Т.А.Ж., лауазымыадамның Т.А.Ж., лауазымы

Азаматтарды қабылдау Азаматтарды қабылдау 
күні мен уақытыкүні мен уақыты

Мемлекеттік органның Мемлекеттік органның 
орналасқан жеріорналасқан жері

Байланыс Байланыс 
телефонытелефоны

«Шығанақ  Берсиев 
атындағы ауылдық округ 
әкімінің аппараты» ММ

Шауменов   Нурлыбек Сагынганович 
Округ әкімі 

Әр аптаның сәрсенбісі.
Сағ. 10:00 -12:00 ге дейін

Қаратал ауылы, Сүлеймен 
әулие көшесі №12

73-2-62
bersiev_79@bersiev_79@
mail.rumail.ru  

СЕНІМ ТЕЛЕФОНЫСЕНІМ ТЕЛЕФОНЫ
«Шығанақ Берсиев атындағы ауылдық округ әкімінің аппараты» ММ-сының сыбайлас жемқорлыққа қарсы фактілер анықталған жағдайда 

төмендегідей сенім телефонына хабарласуды сұрайды. Сенім телефоны 73-2-62  нөмірінде орнатылған. 
Сонымен қатар ғимаратта ұсыныс – пікір салу үшін жәшік орнатылған. 

ТУБЕРКУЛЕЗ ТУРАЛЫ НЕ БІЛУ КЕРЕК?
ТУБЕРКУЛЕЗ - ЕЖЕЛГІ ЖҰҚПАЛЫ АУРУЛАРДЫҢ БІРІ. РОБЕРТ КОХ 1882 ЖЫЛЫ ТУБЕРКУЛЕЗ ҚОЗДЫРҒЫШЫН АШТЫ ТУБЕРКУЛЕЗ - ЕЖЕЛГІ ЖҰҚПАЛЫ АУРУЛАРДЫҢ БІРІ. РОБЕРТ КОХ 1882 ЖЫЛЫ ТУБЕРКУЛЕЗ ҚОЗДЫРҒЫШЫН АШТЫ 
ЖӘНЕ БҰЛ ЖҰҚПАЛЫ АУРУ ЕКЕНІН ДӘЛЕЛДЕДІ. XX ҒАСЫРҒА ДЕЙІН ТУБЕРКУЛЕЗ ІС ЖҮЗІНДЕ ЕМДЕЛМЕЙТІН БОЛҒАН. ЖӘНЕ БҰЛ ЖҰҚПАЛЫ АУРУ ЕКЕНІН ДӘЛЕЛДЕДІ. XX ҒАСЫРҒА ДЕЙІН ТУБЕРКУЛЕЗ ІС ЖҮЗІНДЕ ЕМДЕЛМЕЙТІН БОЛҒАН. 
ТУБЕРКУЛЕЗ ӘЛЕМДЕГІ ЕҢ КӨП ТАРАЛҒАН ИНФЕКЦИЯЛАРДЫҢ БІРІ. МИКРОСКОП АСТЫНДАҒЫ ТУБЕРКУЛЕЗ МИКРО-ТУБЕРКУЛЕЗ ӘЛЕМДЕГІ ЕҢ КӨП ТАРАЛҒАН ИНФЕКЦИЯЛАРДЫҢ БІРІ. МИКРОСКОП АСТЫНДАҒЫ ТУБЕРКУЛЕЗ МИКРО-
БЫ ҚАТТЫ ҰЛҒАЙҒАН КЕЗДЕ КІШКЕНТАЙ ТАЯҚША ТӘРІЗДЕС БОЛЫП КӨРІНЕДІ, СОНДЫҚТАН ТУБЕРКУЛЕЗ ТАЯҚШАСЫ БЫ ҚАТТЫ ҰЛҒАЙҒАН КЕЗДЕ КІШКЕНТАЙ ТАЯҚША ТӘРІЗДЕС БОЛЫП КӨРІНЕДІ, СОНДЫҚТАН ТУБЕРКУЛЕЗ ТАЯҚШАСЫ 
ДЕП АТАЛДЫ. ДЕП АТАЛДЫ. 

А.МАЙЛЫБАЕВА,А.МАЙЛЫБАЕВА,
Салауатты өмір салтын қалыптастыру маманы.Салауатты өмір салтын қалыптастыру маманы.

ӘКІМ САЙЛАУЫ-2023 

ОЙЫЛ АУДАНДЫҚ АУМАҚТЫҚ САЙЛАУ КОМИССИЯСЫНЫҢ АҚТӨБЕ ОБЛЫСЫ ОЙЫЛ АУДАНЫ  
ӘКІМДІГІНЕ КАНДИДАТТАРДЫ ТІРКЕУ ТУРАЛЫ ХАБАРЫ

       Ойыл аудандық аумақтық сайлау комиссиясы  «Қазақстан Республикасындағы  сайлау туралы» Қазақстан Республикасы Конституциялық 
заңының 113-5 бабына  сәйкес келіп түскен құжаттарды қарап, Ақтөбе облысы Ойыл ауданы әкімдігіне төмендегідей кандидаттарды тіркеді:

Тегі, аты, әкесінің аты (егер ол Тегі, аты, әкесінің аты (егер ол 
жеке басын куәландыратынжеке басын куәландыратын

 құжатта көрсетілсе) құжатта көрсетілсе)

Туған Туған 
жылыжылы

Атқаратын лауазымы (кәсібі), жұмыс орны және Атқаратын лауазымы (кәсібі), жұмыс орны және 
тұрғылықты жерітұрғылықты жері

Ұсыну тәртібіҰсыну тәртібі ҰлтыҰлты ПартиялығыПартиялығы

Қазыбаев Асқар Қайырғалиұлы 1962 Аудан әкімі, «Ойыл ауданы әкімінің аппараты» ММ, 
Ақтөбе облысы Ойыл ауданы Ойыл ауылы

 «AMANAT»  
партиясы 
ұсынған

қазақ  «AMANAT» 
партиясы

Әділханов Болатбек 1970 Басшы, «Ойыл аудандық экономика және қаржы 
бөлімі» ММ, Ақтөбе облысы Ойыл ауданы Ойыл 

ауылы

Өзін-өзі ұсыну 
тәртібімен

қазақ

Сұлтанов Айбек Өтегенұлы 1988 Әкім, «Қараой ауылдық округі әкімінің аппараты» 
ММ, Ақтөбе облысы Ойыл ауданы Қараой ауылы

Өзін-өзі ұсыну 
тәртібімен

қазақ

Ербазиев Айбат Түгелбайұлы 1994 Басшының орынбасары, «Ақтөбе облысының 
ауылшаруашылығы және жер қатынастары 

басқармасы»  ММ, Ақтөбе қаласы

Өзін-өзі ұсыну 
тәртібімен

қазақ

Алдияр Арсланбек Алтынбекұлы 1987 Бас маман, «Ақтөбе облысының ветеринария 
басқармасы»  ММ, Ақтөбе облысы Ойыл ауданы 

Ойыл ауылы

Өзін-өзі ұсыну 
тәртібімен

қазақ

Біреу дүние есігін ашпай жатып 
шыр етіп, аз кем ғана жарық көріп 
шетінеп те кетеді. Енді бірі оң мен 
солын танып, жақсы мен жаман-
ды айырып, енді ғана азамат бо-
лып, үлкен өмірге қадам бастар 
сәтте артында ізін жалғастырар 
тұяқ та қалмай бұл өмірден қы-
ршын кетіп жатады. Енді біреуге 
Жаратқанның жарылқауымен 
үбірлі-шүбірлі боп, немере-шө-
бере сүйіп ұзақ өмір сүру бақыты 
маңдайға жазылады. Халқымы-
здың салт-дәстүрлерінің ішінде 
ежелден қалыптасқан көңіл айту 
үрдісінің орны ерекше. Жақы-
нынан айрылып, қасірет шегіп, 
жан-жүрегі езіліп, қаралы боп 
отырған кісіге орнымен көңіл ай-
тып, қайғысына ортақтаса білу де 
мәдениеттілікті, сыпайылықты, 
сонымен қатар шешендікті де 
талап етеді. Ал жақыны қайтыс 
болғанын білдіру үшін естірту ай-
тады. Өз ортасында белгілі, бе-
делі бар кісілер қайғылы қазаны 
жанашыр туыстарымен жиналып 
барып астарлап жеткізген. Қазақ 
халқының әдет-ғұрпында адам 
қайтыс болған күннен бастап 
оның жылы өтіп, асы берілгенше 
жоқтау айтылады. Қазаны естіген 
жанашыр ағайын-туыстар келіп, 
көңіл айтып, аза тұтып көріседі. 
Мұны әдебиет терминінде «эле-
гия» немесе дауыс қылу, жоқтау 
деп атайды. Жоқтаудың мәнісі 
марқұм болған кісінің жақсылығын 
айта отырып, оның өмірінде істе-
ген ізгі істерін, басынан кешірген 
мүшкіл халдерін баяндайды. Бұл 
дүниенің уақытша жалғандығын 
айтып, адамдардың тірі кезінде 
бір-бірін бағалауға, Алланы үнемі 
еске алып тәубе етуге, сол ай-
тылған жоқтаудан әрбір адам ғи-
братты ой түюге үндеген. Мұңды 
дауыспен айтылады. Алайда, осы 
жоқтаудың да жоралғысын дұрыс 
сақтай бермейміз. Мысалы; «Жа-
сар жасын жасатпай, жаратқан 
неден асықты ай», «Өлімі құрсын 
өрт екен, өзекке түскен дерт екен. 
Елу бес жасқа келгенде аламын 
деген серт екен» т.б. секілді. 
Тіпті кейбір жандар сабырсыздық 
танытып, басу айтқан басалқы 
сөзді тыңдамай шектен тыс бақы-
рып-шақырып бейәдеп өрескел 
қылық танытып жатады. Кейде 
баспасөз беттерінде де жария-
ланған қазанамада: «Мейірімсіз, 
қатыгез сұм ажал арамыздан 
мезгілсіз алып кетті…» дегендей 
сөздер жазылып жатады. Мұның 
бәрі де Жаратқанның жазған тағ-
дырына нала болу, Аллаға разы 
болмай наразылық таныту ни-
етінен туындайтын әрекеттер. 
«Жоқтауды мүлдем айтуға бол-
майды, жылау дұрыс емес» деу-
ден аулақпыз, әрине. 
Әр нәрсенің өз шеңбері, шегі бо-
лады. Қай кезде болса да әдеп-
тен озбаған абзал болар еді. Ал 
енді тарихқа зер салсақ, қазақта 
жоқтау жазбаған ақын кемде-кем 
шығар. Алайда олар шариғаттан 

аспай, әдепті сақтай отыра есті-
ген жандар ғибрат алатындай 
жоқтау жырын жазған. Жоқтау 
тек іштегі қайғы мен шерді сыртқа 
шығару үшін ғана емес, тірілерге 
салмақты ой салып, өнегелі өмір 
сүруге жетелеу үшін де жазылған.
Қазақтың біртуар батыр ұлы Ба-
уыржан Момышұлы да өзінің 
келіні Зейнептен өлген кезінде 
жоқтау айтуын талап еткенінен 
біраз нәрсені аңғаруға болар еді. 
Сондықтан жоқтаудың тәрбиелік 
мәні де зор. Сол себепті бүгінгі 
күнгі жоқтаудың сөзіне ерекше 
мән берілуі керек сияқты. Үлкен 
кісілерден «Өлімді, яғни қаралы 
хабарды әйел адам естіртпей-
ді, өлім белең алып кетеді» деп 
жатқанын еститінбіз. Ал қазір әле-
уметтік желіде «Әкем қайтыс бол-
ды, шешем қайтыс болды» деп, 
жерден жеті қоян тапқандай дүйім 
елге жариялап жатады. Және сол 
посттың астына өзі пікір жазып, 
лайк басып отырады. Сонда әкесі 
не анасы марқұм боп жатқан-
да қалай ғана ұялы телефонға 
телміріп отырады екен. Бұны 
біз шын қайғырғандық деп айта 
алмаймыз. Бұл тіпті әдепсіздік 
десе де болады. Кейін қырық 
күндігінде немесе жылында, қай-
тқан күнінде еске алып, естелік 
жазса бір жөн. Осы жағына да 
мән бергеніміз жөн-ау. Қазіргі 
уақытта ақпарат құралдарында, 
ғаламтор беттерінде еліміздің 
кейбір өңірлерінде «ақылы жоқта-
ушылардың» шыға бастағанын 
жазып дабыл қағуда. Бұл де-
геніміз бар ұятты ысырып қойып, 
беттің арын белге түйіп, сәндік 
үшін қайтыс болған кісіге түк қа-
тысы жоқ адамды ақшаға жалдап 
әкеп отырғызып қойып, қойылым 
қойған көрініс секілді ыңғайсыз 
жағдай тудыратыны анық. Шын 
көңілден қайғырмаған соң ондай 
жасанды сценарий кімге және не 
үшін керек? Келешек ұрпағымыз 
азбасын десек, дереу бұндай ке-
леңсіз құбылыстан арылуымыз 
керек. Жасыратыны жоқ, кейде 
қазалы үйге көңіл айтып барған-
да қазаға емес, бейне бір тойға 
барғандай әсер алатынымыз бар. 
Қайғының қара бұлтын жамылып, 
жылап-сықтап жатқанда дастар-
ханды құда күткендей жайнатып 
қойып (мүрде оң жақта жатқан-
да) табақтар тартылып, бір-бірі-
не асатып, улап-шулап, сеңдей 
соғылысып, одан қалды сандық 
ашып жыртысқа таласып, бір жа-
пырақ шүберек үшін қырғиқабақ 
боп жатады. 
Сонда дейміз-ау, бұл кімге күл-
кі, кімге түрпі? Біз мұндай әдет-
термен келешек ұрпаққа қандай 
өнеге қалдыра аламыз? Жалпы 
үлкен болсын, кіші болсын қай 
жерде болмасын әдептілікті, қа-
нағатшылдықты, мәдениеттілікті 
сақтай білсек жарасымды  болар 
еді…

Арыстанбек БАЙҚАБЫЛОВ, Арыстанбек БАЙҚАБЫЛОВ, 
теологтеолог

Күз - қысқа дайындықты тағы бір 
пысықтап, етек-жеңіңді жинайтын 
кезең. Сонымен қатар, ауыл-ай-
мақтың, айналаның тазалығына 
да назар аударатын шақ. 
Аудан әкімінің «Ауданның елді 
мекендері аумағында көгалдан-
дыру санитарлық тазарту және 
абаттандыру шараларын ұй-

ОЙЫЛДЫҢ КЕЛБЕТІ БӘРІМІЗГЕ ОРТАҚ!
ымдастыру туралы» өкімі тамыз 
айында шықты. Соған орай аудан 
орталығында атқарылатын жұ-
мыстардың ауқымы белгіленіп, 
сараланды. «Тазалық айлығы» 
басталғалы аудандағы қоғамдық 
орындарды абаттандыру, сани-
тарлық тазалықты қамтамасыз 
ету бойынша күзгі екі айлық кезін-
де атқарылған жұмыстар туралы 
аудан әкімдігі тұрғын үй-комму-
налдық шаруашылық, жолаушы-
лар көлігі және автомобиль жол-
дары бөліміне есебі беріліп отыр. 
Апта сайын атқарылған жұмы-
стардың орындалу барысы қоры-
тындыланып, әлеуметтік желілер-
де жарияланып отыр.
Бекітілген іс-шара жоспарына 
сәйкес, күзгі абаттандыру, сани-
тарлық тазалық жұмыстарына 
жалпы 500 адам атсалысып отыр. 
Ал, ақылы қоғамдық жұмысқа 
тартылғандар саны 457 адам.

Тазалық айлығы барысында 
жалпы ауданның кіреберісінен 
бастап  әктеу, сырлау және көше-
лердің қасбетін қалыпқа келтіру, 
саябақтар мен скверлер тазала-
нып, көріктендіру және де күл-
қоқыс шығаруды жоспарладық. 
Ауылымыздың аумағын қоқыстан 
тазартып, ғимараттардың маңай-
ын қалыпқа келтіріп, табиғаттың 
тынысын ашу мақсатында бар-
лық ауыл-аймақтарды тазарту 
жұмыстарын жүргізуге екі айлық 
сенбілікке барлық мекемелер 
жұмылдырылды. Атап айтсақ, 
«Жұмыспен қамту және әлеумет-
тік бағдарламалар бөлімі», «Ау-
дандық қорғаныс істері жөніндегі 
бөлімі», «Орталықтандырылған 
кітапханалар жүйесі», «Аудан-
дық санитарлық-эпидемиологи-
ялық бақылау бөлімі», «Аудандық 

мансап орталығының» қызмет-
керлері ерікті түрде атсалысты. 
Аталған мекемелердің басшы-
лары мекеме қызметкерлерімен 
теңдей жүріп сенбілікте үнемі 
тыңғылықты жұмыстар атқарды. 
Өмір сүріп жүрген өз ортасына 
деген сүйіспеншілігі мен ауылға 
деген жанашырлығы үшін азамат-
тарға алғыстан басқа айтарымыз 
жоқ.
Ауданда осындай ауқымды шара-
лар атқарылып жатқанда, ауыл-
дың әрбір тұрғыны да өз үйінің 
төңірегін тазалап, қасбетін әрлеп, 
ортақ үйіміз – Ойылдың тазалығы 
мен келбетіне атсалысуы тиіс! 
Тәрбие тал бесіктен басталса, та-
залық – табалдырықтан бастала-
ды. Тазалыққа атсалысу да тәр-
биенің бір түрі. Болашақ ұрпаққа 
ісімізбен үлгі болсақ, қане?!

 Вера ЖАКИНА, Вера ЖАКИНА,
Ойыл ауылдық округі әкімі аппаратының бас маманы.Ойыл ауылдық округі әкімі аппаратының бас маманы.

ҚАЗАНЫ ҚАЛАЙ ЕСТІРТЕМІЗ?
«БІРЕУДІҢ КІСІСІ ӨЛСЕ, ҚАРАЛЫ ОЛ…» ДЕП АБАЙ АТА-«БІРЕУДІҢ КІСІСІ ӨЛСЕ, ҚАРАЛЫ ОЛ…» ДЕП АБАЙ АТА-
МЫЗ АЙТҚАНДАЙ, АДАМ ӨМІРІНДЕ БОЛМАЙ ҚОЙМАЙ-МЫЗ АЙТҚАНДАЙ, АДАМ ӨМІРІНДЕ БОЛМАЙ ҚОЙМАЙ-
ТЫН ТАБИҒИ ҚҰБЫЛЫСТЫҢ БІРІ – АДАМ БАЛАСЫНЫҢ ТЫН ТАБИҒИ ҚҰБЫЛЫСТЫҢ БІРІ – АДАМ БАЛАСЫНЫҢ 
БҰЛ ӨМІРДЕГІ КӨРЕТІН ЖАРЫҒЫ, ТАТАТЫН ДӘМ-ТҰЗЫ БҰЛ ӨМІРДЕГІ КӨРЕТІН ЖАРЫҒЫ, ТАТАТЫН ДӘМ-ТҰЗЫ 
ТАУСЫЛЫП, ЖАРАТҚАННЫҢ БҰЙРЫҒЫМЕН МӘҢГІЛІК ТАУСЫЛЫП, ЖАРАТҚАННЫҢ БҰЙРЫҒЫМЕН МӘҢГІЛІК 
САПАРҒА АТТАНУЫ. ИӘ, ОЛ ӘРКІМГЕ ӘРҚАЛАЙ, ӘРТҮРЛІ САПАРҒА АТТАНУЫ. ИӘ, ОЛ ӘРКІМГЕ ӘРҚАЛАЙ, ӘРТҮРЛІ 
УАҚЫТТА КЕЛЕДІ.УАҚЫТТА КЕЛЕДІ.

Ойыл аудандық аурухана ұжымы және кәсіподақ ұйымы Ойыл 
аудандық ауруханасының бас дәрігері орынбасары Арыстанова 
Нұрбану Бақтығалиқызына енесі 

РайсаныңРайсаның
аурухана мейірбикесі Досмамбетова Жұпарға енесі 

МәнсияныңМәнсияның
қайтыс болуына байланысты отбасына, ағайын – туыстарына қай-
ғысына ортақтасып, көңіл айтады.

«Ойыл балалар жасөспірімдер спорт мектебі» КММ, дене шынықты-
ру сауықтыру кешенінің меңгерушісі М.Арыстановқа

аяулы анасы Райсаныңаяулы анасы Райсаның
өмірден озуына байланысты қайғысына ортақтасып көңіл айтады.

Адамның шыр етіп жерге түскен 
минутынан бастап, оның өмірін, 
денсаулығын, тыныштығын қор-
ғап отырған заң бар.
 Әрбір баланың отбасында тұрып, 
тәрбиеленуге құқығы бар. 
Отбасылық тәрбие кәмілеттік 
жасқа толмаған баланы тәрбие-
леудің ең тәуір түрі, сондықтан  да 
оған басымырақ маңыз беріледі. 
Баланың өз ата-анасының от-
басында және өзге де туысқан-
дарымен тұруына, олармен қа-
рым-қатынас жасауға қақысы 
бар. Неке бұзылған кезде бала 
көбінесе  анасының жанында қа-
лып, сонымен бірге тұрады, ал 
әкесімен әдетте демалыс күндері  
жолығып тұрады. 
Ата-аналарының ажырасуы бұ-
дан кейін бөлек тұра бастаған 
әкесі мен баласының арасындағы 
қатынастардың тоқтауына әсер 
етпеуі тиіс. Бірақ  сот тәжірибесін-

де баланың әкесімен кездесіп 
тұруына анасының рұқсат бер-
мейтіндігінің, не әкесі баласын 
және оны тәрбиелеуге міндетті 
екендігін ұмытып кететіндігінің 
сансыз мысалдарын кездестіруге 
болады. 
Заң ажырасқан ата-аналардың 
екі жақта да баланы тең тәрбие-
леуді міндеттейді. 
Ата-аналар өздерінің консти-
туциялық міндеттерін еркімен 
орындамаған жағдайда, олардан 
алиментті мәжбүрлеп өндіріп алу 
да мемлекеттің балалар құқығын 
қорғауының бір көрінісі.
Ендеше болашағымыздың тіре-
гін тәрбиелеуде бүгін кішкентай 
болғанымен, ертеңгі мықты аза-
маттарымыздың заманға сай 
білімді де білікті етіп қалыпта-
суы жолында олардың дәл қазір 
құқығын қорғау, қолдау - басты 
міндет.

Алайда пеш уақытылы тазартыл-
маса өз иесінің өмірі мен денсау-
лығына қауіп төндіруі мүмкін. Бұл 
жердегі айтылатын әңгіме өрт ту-
ралы емес, айтайын деп отырға-
нымыз көзге көрінбейтін, болар 
болмас қышқыл иісі бар - улы газ, 
(СО). Улы газдың пайда болуы-
ның негізгі себебі: жану аумағын-
да оттегінің жетіспеуі.
Бұл жанама өніммен улану, 
адамдарды қайғылы жағдайға 
әкеп соғуы мүмкін, сондықтан 
қауіптің алдын алу және біреу 
зардап шеккен жағдайда не істеу 
керектігін білу артық болмайды.   
Біріншіден от жағар алдында 
пештің ақаулы жерлерін жөндеп, 
уақытылы тазарту керек. Отты қа-
раусыз қалдырмау керек. 
Адам үшін улы газ - күшті у. Ты-
ныс алу кезінде ағзаға түсіп, ол 
өкпеден қан жүйесіне өтеді, онда 
гемоглобинмен қосылады. Нәти-
жесінде  адамның бірінші кезек-
те миы зардап шегеді, бұлшық 
еттердің әлсірлеуі пайда бола-
ды, бас айналуы, құлақ ішінде 
шу пайда болады, жүрек айнуын 
туғызады, құсу, ұйқышылдық, 
сандырақ, елестеушілік, естен 
тану, сіңір тарту. 
Тұншықтырғыш газбен уланған 
кезде алғашқы көмек:
- улы газдың келу көзін тоқтау;
- зардап шеккенді таза ауаға 
шығарыңыз;
- жатқызып, тыныштықты және 

таза ауаның үздіксіз келуін қамта-
масыз етіңіз;
- егер зардап шеккен есінен 
танған болса, жедел көмек кел-
генше немесе есін жинағанша, 
оған  жасанды тыныс алу  және 
жүрекке массаж істеңіз.
Есте сақтаңыз, зардап шеккенді 
орнынан шығарғанда ол жерде 
тұншықтырғыш газдың қауіпті  
концентрациясы болады,  тұн-
шықтырғыш газбен уланбау үшін 
алдымен өзіңізді қорғаңыз. Ол 
үшін жылдам қимылдап, қалта 
орамалымен немесе селдір мата-
мен (марля) тыныс алу керек.
Улы газдан сақтанудың бірі, үйге 
улы газ датчигін орнату. Бұл дат-
чик арқылы  үйдегі  улы газдың 
концентрациясы деңгейн бақыла-
уға болады, асып кеткен жағдай-
да, сенсор қауіптілік туралы 
ескерту сигналын береді. 
Бұл сигнализаторлар үй ішіндегі 
ауадағы СО құрамының деңгейін 
үздіксіз бақылау үшін арналған 
және улы газ концентрациясы-
ның жоғары деңгейіне дыбыстық 
және жарық сигналдарымен 
әрекет ететін электрохимиялық 
датчиктер. Сөз соңында айта ке-
тетін жайт, уланудың негізгі себебі 
тұтынушының жылыту құралда-
рын пайдалану кезінде салғырт 
қарауы. Сондықтан қарапайым 
қауіпсіздік қағидаларын сақтап, 
орны толмас өкінішке жол бер-
мейік!

БАЛА ҚҰҚЫҒЫ – БАСТЫ МІНДЕТ!

С.ШАЙМАҚОВА, С.ШАЙМАҚОВА, 
Ойыл аудандық соты әкімшілігінің бас маманы. Ойыл аудандық соты әкімшілігінің бас маманы. 

УЛЫ ГАЗБЕН УЛАНУ –
ӨКІНІШПЕН АЯҚТАЛМАСЫН!

КҮЗ КЕЛДІ, САЛҚЫН ТҮСТІ, ТҰРҒЫН ҮЙЛЕРДЕ ПЕШ ЖАҒУ КҮЗ КЕЛДІ, САЛҚЫН ТҮСТІ, ТҰРҒЫН ҮЙЛЕРДЕ ПЕШ ЖАҒУ 
БАСТАЛДЫ. ДӘСТҮРЛІ ОТЫН, КӨМІРДЕН БАС ТАРТПАЙ-БАСТАЛДЫ. ДӘСТҮРЛІ ОТЫН, КӨМІРДЕН БАС ТАРТПАЙ-
МЫЗ, СЕБЕБІ ТАБИҒИ ГАЗ БАРЛЫҒЫНА ЖЕТЕ ҚОЙҒАН МЫЗ, СЕБЕБІ ТАБИҒИ ГАЗ БАРЛЫҒЫНА ЖЕТЕ ҚОЙҒАН 
ЖОҚ. АЛ ЭЛЕКТР ЖЫЛЫТҚЫШТАРЫ БОЛСА ҚЫМБАТҚА ЖОҚ. АЛ ЭЛЕКТР ЖЫЛЫТҚЫШТАРЫ БОЛСА ҚЫМБАТҚА 
ШЫҒАДЫ. ШЫҒАДЫ. 

Ойыл ауданының Төтенше жағдайлар Бөлімі  Ойыл ауданының Төтенше жағдайлар Бөлімі  

Қыстың ұза-а-ақ кеші...
Осындайда бойыңды кернеген 
суықты қуып шығар айла іздейсің; 
осындайда «жойылсын бұйығы 
тірлік!» - деп жар салғың келеді. 
Ымырт үйіріліп, қас қарайса бол-
ды, сулы-сылпың кешкі асын іше 
салып, тас бүркеніп жатып қалар 
ауылдағы ағайынды сағынасың. 
Әбден қысқарып, бір қайырмаға 
келмей қалған күн суық жүзбен 
таудың қыр желкесінен төніп тұр. 
Ақ көрпесін айқара жамылған ай-
налаңыз жылдың басқа мезгілін-
дей емес, күміс нұрға шомылып, 
қараңғылыққа ырық бермей ұзап 
барып үғысады, түннің қап-қара 
отауына барып кіреді.
Дәл осы сәт - алғашында таусыл-
мас ұзақ болып көрінген қысқы 
кеш есіңе қайдағы-жайдағыны 
түсіріп, көңілге салқындау қабы-
здаған белгісіз бір мұң ұялайды. 
Өзіңе аласұрып ермек іздеген-
дей боласың. Малшының жөні бір 
басқа - тебіндегі отарын қыстаққа 
кіш-кіштеп қайырып, ай-үймен 
қоралап біткенше қас қараяды. 
Сосын, әйелі әзірлеп қойған та-
маққа тыңқия тойып алған әлгі 
шопан темір пештің жылуына 
қыздырынып, қисайып жатып, 
«Ара» журналын оқуға кіріседі. 
Ал ақ қар, көк мұзды қақ жарып, 
қиырдан-қиырға қосын арқалап 
көше берер жылқышы күпісіне 
иегін тығып, су-су ағаштың бық-
сып жанған алауына телмірген 
күйі «Примасын» тұқылдай со-
рып, тым ауыр, тым мағынасыз 
ойға батар. Ауылдың жөні бір 
басқа - малын жайғап, маңайын 
тазалап, сыртқы күйбеңмен аял-
дап, үйіне кірмей біраз жүреді-ай. 
«Тамағынды іш, суып қалды», - 
дегенде барып керги басып, мін-
детсіп үйге кірер. Онымен бірге 
кірген будақ-будақ бу төрге шап-
шиды, сонсоң әлгі ағайын: «Ра-
дионы қаттылап қойыңдаршы, не 
сөйлейді екен?» - деп, пимасын 
шешіп, баласына пеш қабырғасы-
на кептіруге қойдырады. Радионы 
бұрағанда, міндетті түрде «қияқ, 
қияқ» деп, кеңірдек жырта айғай-
лап тұрары және рас. Осы сәтте 
осы үйдің оныншы класта оқитын 
бойжеткені барын киіп, сыланып 
киноға аттанады... Қар алғашқы 
жауғанда сойып алған соғымның 
еті бұрқырап, дастарқанға кел-
генде пеш түбіндегі ала мысық 
керіле тұрып, мияулай аяңдайды.
Қыстың ұза-а-а-қ кеші.
Қалада мүлдем басқа. Мұнда 
қысқы кеш қысқа сезіледі. Аяң-
пұяңмен жұмысты тәмамдап, 
аялдамаға асығасың. Қаптаған 
халық. Түнде жауып, күндіз 
жылбысқылана еріген қырбақ 
енді көк тайғаққа айналып, тай-
ып жығылып жатқан адамдар. 
Ыңыранып сасып-борсып әрең 
келер автобусқа жапа-тармағай 
ұмтылысқан ел бір-бірін итере, 
бірін-бірі жұлқып, бір-бірін ба-
лағаттап есікке ілінеді. Әуелгі 
артқы, сонсоң алдыңғы есікке... 
алдыңғы есіктен өлдім дегенде 
жарты иығың кіреді. Ең алдымен 
шофер ұрсады, сонсоң әйелдер 
күңкілдейді, үйіңе «өлдім-тал-
дым» деп жеткенде: «қайда 
каң-ғырып жүрсің» деп келінше-
гің тұлан тұтады. Ит боп жүріп от 
басыңды әрең тапқан сен: «ойнап 
жүрдім» деп арс етесің. Өйтпеске 
амалың жоқ. Телевизорды қоя-
сың - «қияқ, кияқ». Үндемей ба-
рып өшіресің. Сонсоң теріс қарап 
тым-тырыс жатып қаласың.
Міне, осындай бір қыстың ұза-а-
а-қ кешінде мен жолға шығатын 
болдым. Алғашында барғым кел-
меген. Редактор қолқалап бол-
маған соң, еріксіз көндім. Біздің 
бастық негізінде қорқытып-үркітіп 
жұмсамайтын жайдары, ақылды 
жігіт. Жас та болса атқа ерте мін-
ген, ерте өскен, әлі де біраз жерге 
барарын сезгендейсің. Бұйрықты 
қолыма алып, аттанатын болған 

соң, жол қамына кірістім. Бірақ 
барар жер алыс. Қазақстанның 
шығысы. Алматыда он градус 
суық болғанда, онда қырыққа 
жетіп, ел мен жердің мазасын 
алып тұрған шығар.
Облыс орталығынан ары автобус 
жүреді екен. Айтқаным айнымай 
келіп, қаңтардың қақаған суығына 
тап болдым. Автобустың мұздай 
теміріне қолың тиіп кетсе, қырқып 
түседі. Киімім жұқа еді. Әлі ірге те-
уіп, үйлі-баранды болмаған адам-
ның шаруасының қиюы келуші ме 
еді, тәйірі, айына бір рет үй ауы-
стырып, басы қатып жүрген жас 
журналистердің әзірше бірі ғана-
мын. Жалаң қабат пальто, құлағы 
жоқ ескілеу, жасанды теріден ті-
гілген бас киім; жасанды теріден 
тігілген қолғап, жасанды теріден 
істелген қара портфелімнен өзге 
іліп алар еш нәрсе жоқ. Дірдектеп 
жұмсаған жаққа қарай шапқылай 
бересің, шапқылай бересің, өстіп 
шапқылап жүріп жан сақтай-
сың. Өстіп шапқылап жүргенде, 
екі жастың біріне келмей ауруға 
ұшырайсың. Жас кезде бәрі қы-
зық, байқалмайтын секілді. Та-
баныңнан өткен суық маңдайдан 
шығар мезгіл әлі алда...
Мен автобусқа мінгенде, сау етіп 
ел азаматтары қоса кірді. Тегі, 
мен бағыт алған үлгілі ауданның 
басшылары іспетті. Үстерінде 
құндыз жағалы қыс пальто, кей-
біреуінде әдемілеп сырып тіккен 
шолақ тон, бастарында үкілеген 
тиін құлақшын, аяқтарында ап-
пақ пима, беттері қып-қызыл, буы 
бұрқырап, қарқ-қарқ күліп отыр. 
Дәл осындайда адамның бойын 
қызғаныш билейді. ҚазГУ-ді емес, 
мал дәрігерлік институтын бітір-
мегеніңе өкінгендей боласың. 
Өкін, өкінбе, бәрі кеш екені есіңе 
оралып, одан әрі жаурап, енді 
ішің мұздап, бүрісе түсесің. Ав-
тобус әне-міне жүргелі тұрғанда, 
ақ түбіт шәлі оранған кыз кірді. 
Жүргізушіге билетін көрсетті де, 
менің оң жағымдағы бос орынға 
отырды. Қуанып қалдым. «Ермек 
табылды» дедім ішімнен. Көлі-
гіміз гүрілдеп-қырылдап орнынан 
қозғалғанша, жолаушылар да 
дабырласып, әр нәрсенің басын 
шалып көңілді отырды. Суық қыса 
түсті. Ауыздан ұшқан будан авто-
бус іші тұманға айналды. Терезе 
сірескен қырау. Қысқы демалысқа 
шығып, жұрағаттарына қыдыры-
стап бара жатқан кейбір мектеп 
оқушылары әлгі ұлтандай боп 
қатқан сіреу мұзды тілімен жалап 
ерітіп, көздей тесік жасап алып, 
сығалайды. Редакторым коман-
дировкаға жұмсағанда, әуелі 
тартыншақтағаным - ертең жаңа 
жыл еді. Осы жылына жалғыз рет 
келетін мерекені жолдастардың 
арасында қарсы алып, сонсоң 
аттануыма да болушы еді, бірақ 
қалада жүргенде қарық болар ме-
кенім және атап шақырған ешкім 
болмаған соң, қысастанып, жыл-
жи беруді жөн санағанмын. Жаңа 
жылды жолда қарсы алуым бұл 
бір емес-ті.
Автобус орнынан қозғалып сыза 
жөнелгенде, қатар отырған көр-
ші қызға тіктеп қарап үлгердім. 
Әдемі екен. Екі бетін суық со-
рып, томпайып үнсіз отыр. Оның 
да киімі жұқалау көрінді. Бар 
байлығы - басындағы ақ түбіт 
шәлі сықылданды. Ақ құба өңі-
не аса жарасады екен. Көзін 
үнемі төмен салып отырады да, 
оқта-текте кірпігін көтерсе, жарқ 
етіп жанары шығады. Маған ол өз 
сұлулығын өзі бағаламайтындай 
сезілді. Үнемі жуас халде, ауыр 
ойдың үстінде келеді. Жанында, 
тіпті айналасында адамдар ба-
рын байқамайды да. Мұндайда 
пысықтық жасап, бас салып сөзге 
тарту қиын.
- Терезе жақ суық қой, ауысып 
отырайық, - дедім. Ол бірден 
жауап берген жоқ. Естімегендей 

меңірейіп қарады да, іркіліп ба-
рып тіл қатты.
- Рақмет, сіздің киім менікінен де 
жұқа ғой, - деді.
- Бірақ менің жігіт деген атым бар 
ғой, - бұл менің тауып айтқаным 
еді. Байқаймын, бұл әзілсымағым 
көкейіне қоныс таба алмады. 
Тағы да үнсіз отырдық.
Суық. Жолаушылар жағасына 
мойнын тығып-тығып, қонақтаған 
тауықтай мелшиіп-мелшиіп отыр. 
Тек манағы үлде мен бүлдеге 
оранған ожар топ қана қағанағы 
қарқ. Өздері жолда тоңбас үшін 
ептеп тартып алған сыңайлы. 
Биылғы қыстың каттылығын, мал 
қыстату науқаны өте қиын ти-
ерін айтысып, дабырлап сөйлеп, 
алғашында мазаны алды. Жасан-
ды теріден тігілген бәтеңкемнен 
ызғар өтіп, башпайларымды суық 
сора бастады. Бір-біріне соғып 
тықылдатып, жылытқан боламын. 
Менің осындай мүшкіл халімді 
сезді ме, қыз:
- Пима киіп шықпаған екенсіз, - 
деді. Қуанып калдым.
- Сол құрғырың жоқ қой.
- Не? Ақша ма, пима ма?!
- Екеуі де.
- Түрмеден босап шығып па 
едіңіз? - Әзілдеді ме, шыны ма, 
айыра алмадым. Бет пішіні өзгер-
ген жоқ, салқын сұрады.
- Не десем екен... Алматы жылы 
болған соң...
- Ә, түсінікті, бұдан былай есіңіз-
де болсын, Алтай Алматы емес, 
қатал.
- Әрине, бірақ қатыгез жерге қай-
тып оралу - екіталай-ау.
- Ат баспаймын деген жерін үш 
басады демей ме, ағай?
- Өзің қайдан келесің?
- Мен де Алматыдан.
- Оқисың ба?
- Иә.
- Қайда?
- Қыздар институтында.
- Факультеті?
- Тіл-әдебиет.
- Қайда барасың?
- «Өркен» ауылына.
- Ол қай тұста?
- Новостройкаға бес шақы¬рым 
жетпей, тау қойнауында.
- Оған автобус бұрыла ма?
- Айналдырған екі шақырым жер-
ге уақыт өткізіп жүрмейміз деп, 
жол жиегіне тастап кетеді. Әрі қа-
рай жаяу тартамыз. Сіз мені тер-
гей бастадыңыз ғой...
- Дәм тартып сапарлас болған 
соң, таныса отырайық дегенім 
ғой.
- Өзіңіз «Новостройкаға» барасыз 
ба?
- Иә, сол селоны жазбақпын. Га-
зетте істеймін.
- Мен де солай-ау деп ойлаған 
едім. Өйткені, сұрағыңыз нақпа-
нақ. Ол селоны жазуға болар, 
- деп ойланып қалды. Мен оның 
үнсіз тыныштығын одан әрі 
бұзғым келмеді. Тақымдап сұрақ 
та қоймадым. Есіме редактордың 
сөзі оралды: «Шығыс Қазақстан-
да «Новостройка» деген қала 
типінде салынып, мәдени тұрмы-
стық жағынан бүкіл республикаға 
үлгі болар село бар екен. Бүгінгі 
сәулетті қоғамымыздың ауыл-се-
лолары барған сайын көркейіп, 
қаладан еш айырмасы болмай 
өркендеп, өсіп отырғанын паш 
ету үшін именно сол селоны на-
сихаттауымыз керек. Орталық га-
зеттің бірінде «Села Казахстана 
меняют облик» деген тақырыппен 
мақала шығып та кетті. Мейлінше, 
зертте, мәдениет сарайын, уни-
вермагын, тұрмыстық қамту үйі 
мен ресторанын суретке түсіріп 
ал, еңбек адамдарымен кездесіп, 
басшылығымен жүздес, сұхбат-
тас». Мен таңғалғаным жоқ, өйт-
кені, шынында да, мұндай жаңа 
типпен жобаланып салынған сәу-
летті селолар саны күн сайын кө-
беюде. Демек, қаладан ауылдың 
айырмасы азаюда... Тамаша, әрі 

табылған тақырып! Газеттің бір 
бетіне етектей етіп тастап жібе-
ремін...
Қыстың ұза-а-а-қ кеші бітіп, түн-
ге айналды. Барар жер әлі алыс, 
күн суық, аяз буып тұр. «Көңілсіз 
сапар болатын болды» деп ойла-
дым ішімнен. «Новостройканың» 
азаматтары мұрындары шуыл-
дап, ұйқыға басты. Қыз өзімен-өзі 
бір нүктеге қадалған күйі әлі үнсіз 
келеді.
Тау арасына ілінгенде боран 
басталғаны байқалды. Қар қиы-
ршықтары сабалап, тіпті қасқы-
рша ұлыған үні құлаққа жет-
кендей болған. Қиюы қашып, 
тозған терезенің жақтау-жақтау 
саңылауынан ішке ұмтылып, 
әлгі аласұрған боран да жылы 
мекен іздегендей. Анда-санда 
бір толқып тастап, мынау алай-
түлей боранды сұрықсыз дүние-
ден қашып құтылғысы келгендей 
зымыраған автобуста әзірше кінә 
жоқ. Ауа райы секілді адамның 
бойын да қалтыраңқы суық сезім 
билеп, өз-өзіңнен қажисың, қан 
түкіргендей көгеріп, сазарасың, 
еш нәрсеге зауқың жоқ, дүни-
енің рақаты - маздап жанған от 
екеніне иланасың, әрі мың мәрте 
табынасың іштей. Құлаққа мотор-
дың бір қалыпты гүрілінен басқа 
сырттан шың-шыңдаған дыбыс 
келеді. Мен көз алдыма жел ке-
улеп, аңыраған қарлы адырлар-
дың ортасында жалаңаяқ, жалаң 
бас безектеп келе жатқан жалғыз 
жаяуды елестеттім. Қызық, әлгі 
тізеден қар кешкен жалғыз жаяу - 
қасымда жым-жырт отырған түбіт 
шәлілі қызға ұқсады. Қандай қа-
талдық! Селк етіп есімді жидым 
да, жалт қарадым. Қырау құрсау-
лаған әйнекті тесіп, сығалап отыр 
екен.
- Не қарадың?
- Ауылдың тұсынан өтіп кетем бе 
деп...
- Шофер хабарламай ма?
- Кейде ағып өте шығады.
- Мен ескертіп қояйын, - дедім де 
жүргізуші жігітке барып, «Өркен-
нің» тұсына келгенде айтарсыз, 
- деп тапсырдым. Қыз:
- Рақмет, - деді сыпайы ғана. - 
Үлкен ойдың үстінде келесіз ғой. 
Мақалаңызды қалай бастап, қа-
лай аяқтауды жоспарлап отыр-
сыз-ау, шамасы.
- Жоқ, тіпті де олай емес. Мен 
сіз... сені ойлап келемін.
- Ал мен сізді...
- Қызық екен. - Ішім жылып сала 
берді.
- Сізді болғанда... өзіңіздің жеке 
басыңызды емес... қалай түсін-
дірсем екен... жалпы сіз секілді 
үнемі жол тартып жүрер... үнемі 
далада машина немесе ат үстін-
де жүрер адамдарды. Айталық, 
менің әкем көп жылдан бері қой-
шы, қазір ол отарын жайғап, аяқ 
суытып, шайға отырған шығар.
- Ол кісілер қыстақта ма?
- Иә, бірақ қыстақ ауылдан онша 
алыс емес, іргесіне тиіп тұр.
- Сен бүгін сонда барасың ба?
- Енді қайда?
- Қорқынышты ғой. Түн іші, сырт-
та боран, қақаған аяз.
- Ой, ағай-ай, мен бұл жердің та-
биғатына әбден үйренгенмін, та-
лай-талай тапталған жол. Біздің 
«Өркеннің» бұрынғы аты «Бөрілі» 
деп аталған, кейін келе өзгертті. 
Аты өзгергенмен, заты - сол ба-
яғы қалпында. Жиырма шақты 
ғана үйі бар. «Аюлы» совхозының 
бір бригадасы. Бастауыш класы 
ғана бар. Қалған жылды сіз кетіп 
бара жатқан «Новостройкаға» 
барып оқиды. Мен де оныншы 
класты сол селода бітіргенмін, 
ауылға тура автобус қатынамай-
тын болған соң, ары өткен, бері 
өткен, қаламен екі ортадағы кез 
келген көлікке мініп, жолдан түсіп 
қалып, тау қойнауындағы үйге 
жаяу барамыз. 

Қасқыр ұлыған түнде
(Новелла)

Оралхан Бөкей.

Жалғасы келесі сандаЖалғасы келесі санда

Конференция барысында аудандық мәдениет үйінің фойесінде аудандық кітапхананың “Шыға-
нақ-бағындырған шың” көрмесі ұйымдастырылды. Сонымен бірге, Ойылға жиналған қауым «Эт-
но-fashion» көрсетілімін, қолөнер шеберлерінің көрмесін, Ұлттық ойындар байқауын тамашалады.
P.S. Республикалық фестивальдің ерекшелігі сол, 300-ге жуық түрлі сала өкілі «Тары қуыру», «Тары-P.S. Республикалық фестивальдің ерекшелігі сол, 300-ге жуық түрлі сала өкілі «Тары қуыру», «Тары-
ны түю және ұшыру», «Диірменшілер», «Тарыдан жасалатын өнімдер» байқауларында бақ сынасты.ны түю және ұшыру», «Диірменшілер», «Тарыдан жасалатын өнімдер» байқауларында бақ сынасты.
 Облысымыздың 11 ауданы, Батыс Қазақстан облысының Қаратөбе ауданы, Атырау облысының Қы- Облысымыздың 11 ауданы, Батыс Қазақстан облысының Қаратөбе ауданы, Атырау облысының Қы-
зылқоға ауданынан келген қатысушылар көрермендерді таңғалдырып, өнерлерін ортаға салды.зылқоға ауданынан келген қатысушылар көрермендерді таңғалдырып, өнерлерін ортаға салды.
Қазылар алқасының шешімімен, байқаудың І орны Ойыл ауданына, ІІ орын Алға, Мұғалжар ауданда-Қазылар алқасының шешімімен, байқаудың І орны Ойыл ауданына, ІІ орын Алға, Мұғалжар ауданда-
рына және ІІІ орын БҚО Қаратөбе ауданы, Қарғалы және Қобда аудандарына бұйырды. Ынталандыру рына және ІІІ орын БҚО Қаратөбе ауданы, Қарғалы және Қобда аудандарына бұйырды. Ынталандыру 
сыйлығы – 200 мың теңге 8 ауданға берілді.сыйлығы – 200 мың теңге 8 ауданға берілді.

Гаухар АЛЕКСЕЕВА,Гаухар АЛЕКСЕЕВА,
Ойыл селосы.Ойыл селосы.

“БАПҚА ШЫҒАТЫН” ДАҚЫЛДЫҢ“БАПҚА ШЫҒАТЫН” ДАҚЫЛДЫҢ

БАҒЫ ЖАНҒАН КҮНБАҒЫ ЖАНҒАН КҮН
БІРІККЕН ҰЛТТАР ҰЙЫМЫНЫҢ БАС АССАМБЛЕЯСЫ 2023 ЖЫЛДЫ “ХАЛЫҚА-БІРІККЕН ҰЛТТАР ҰЙЫМЫНЫҢ БАС АССАМБЛЕЯСЫ 2023 ЖЫЛДЫ “ХАЛЫҚА-
РАЛЫҚ ТАРЫ ЖЫЛЫ” ДЕП ЖАРИЯЛАУЫНА ОРАЙ “ҰЛЫ ЖІБЕК ЖОЛЫНДАҒЫ РАЛЫҚ ТАРЫ ЖЫЛЫ” ДЕП ЖАРИЯЛАУЫНА ОРАЙ “ҰЛЫ ЖІБЕК ЖОЛЫНДАҒЫ 
ЖАҢҒЫРҒАН КӨКЖАР ЖӘРМЕҢКЕСІ” АЯСЫНДАҒЫ “ТАРЫ-FEST” РЕСПУБЛИ-ЖАҢҒЫРҒАН КӨКЖАР ЖӘРМЕҢКЕСІ” АЯСЫНДАҒЫ “ТАРЫ-FEST” РЕСПУБЛИ-
КАЛЫҚ ЭТНОФЕСТИВАЛІ ӨТКЕН АПТАДА АУДАНДА АЛҒАШ РЕТ КЕҢ КӨЛЕМДЕ КАЛЫҚ ЭТНОФЕСТИВАЛІ ӨТКЕН АПТАДА АУДАНДА АЛҒАШ РЕТ КЕҢ КӨЛЕМДЕ 
АТАЛЫП ӨТТІ. АТАЛЫП ӨТТІ. 

Этнофестиваль алдымен аудандық мәдениет үйінде “Қазақ даласындағы Көкжар. Әлем. Тарих. 
Тары” ғылыми-танымдық конференциясымен басталды. Келіндеріміз шараға жиылған қонақтарға 
иіліп сәлем беріп, қарсы алды. Конференцияға Шығанақ Берсиевтің ұрпақтары, шығармашылық зи-
ялы қауым өкілдері, ғалымдар мен тарихшылар, ақын-жазушылар, қоғам қайраткерлері мен диқан-
шылар, Атырау және Батыс Қазақстан, Ақтөбе облысынан келген қонақтар қатысты.
 Алғаш сөз алған Ақтөбе облысы әкімінің орынбасары Бұлбұл Елеусінова өз құттықтауын жеткізіп, 
ұйымдастырылып отқан шара әр отбасының берекесіне айналған тарының тағамдық мәртебесін кө-
теріп, тары өнімінің маңызын жеткізу. 

“Дала академигі” Шығанақ Берсиевтей диқанның еңбегі мен жанкешті қызметін дәріптеу, жас ұр-
пақтың санасына ақ тарының атасы Ш.Берсиев туралы терең мағлұмат беріп, “Көкжар” жәрмең-
кесі мәдениетін жаңғырту мақсатында ұйымдастырылып отырғанын баса айтты. Келесі кезекте 
ақын-драматург, педагогика ғылымдарының докторы, ҚР-ның педагогикалық ғылымдар академи-
ясының академигі, Қазақстан Жазушылар одағының мүшесі, “Ойыл ауданының Құрметті азаматы” 
Нұрлыбек Қалауов “Тарыдан дүниежүзілік рекордтық өнім алған Шығанақ Берсиевтің еңбек жолын 
жалғастыру мүмкіндіктері” тақырыбында баяндамасында Ш.Берсиевтің тары егу технологиясына, 
тарының қазақ халқының тұрмыс-тіршілігіндегі маңызды асы, сонымен қатар денсаулыққа тигізер 
пайдасы өте көп екеніне тоқталып өтті. 

Шығанақты дәріптеу, ұрпаққа үлгі ету шараларын жиі өткізіп, жастарды зерттеу жұмыстарына шақы-
рды. Ал, аудандық өнер және өлке тарихы музейінің басшысы Балқия Рысбаева “Тары қазақ дастар-
ханының сәні мен дәмі” баяндамасында тарының түрлері мен тары дақылынан жасалатын тағамдар 
жөнінде баяндады. Профессор, Қазақстанның құрметті журналисті, “Ойыл ауданының Құрметті аза-
маты” Асқар Идош Шығанақ атамыздың адами болмысына, қайырымдылығына көбірек тоқталды. 
Тағылымы мен танымы мол шарада Қазақстан Республикасы білім беру ісінің үздігі, Ш.Берсиевтің жи-
ені Мұхамбетқали Ешмұқанов көрсетілген құрметке, ұйымдастырушыларға алғысын жеткізсе, атақты 
тарышының ізбасары, суармалы тары өсіріп отырған “Жақып” шаруа қожалығының төрағасы Жұма-
бай Жақып өзінің тәжірибесін жеткізіп, тары өсіру арқылы жеткен жетістіктерімен бөлісті. 

Ақтөбе ауыл шаруашылығы тәжірибе станциясының өсімдік генетикалық ресурстары зертханасының 
меңгерушісі Мария Цыганкова “Еліміздің батыс аумағында тары өсірудің тарихы, зерттеу, нәтиже-
лерін” слайд арқылы нақты көрсетті. Сенбінің таңынан басталған этнофестиваль аясында «Қазақ да-
ласындағы Көкжар: «Әлем. Тарих. Тары» атты  республикалық танымдық конференциясы, Ойылдың 
құрметті азаматы, «Мәдениет саласының үздігі»  Нұрлыбек  Қалауовтың авторлығымен «Шығанақ» 
қойылымы көптің назарына ұсынылып, сахналанды. Аудандық мәдениет үйінің өнерпаздары Шыға-
нақ ата бағындырған белесті әсерлі сомдады. Берсиевтің қажырлы еңбегін, адалдығын, төзімділігін 
көрсете алған өнерпаздар көрермендердің зор ықыласына бөленді.


